
  ملین کا اعلان کیا ہے 63نے گھریلو توانائی کی معاونتی ادائیگیوں کی تقویت کے لیے اضافی $ HOCHULگورنر 
  

  ملین سے زائد کی وفاقی فنڈنگ وصول کی ہے 412کے لیے $  HEAPنیویارک نے اس موسمِ سرما میں 
  

فیصد اضافہ ہوا   56سے  30اہل گھرانوں کے لیے گزشتہ موسم سرما کے مقابلے میں گھریلو حرارتی معاونت میں  
  ہے
  

نیویارک کے اہل باشندوں کو گھریلو حرارتی اخراجات پورے کرنے میں مدد دینے کے لیے اب زیادہ سے زیادہ  
  دستیاب ہیں $1,126

  
  

ملین  63نے آج اعلان کیا ہے کہ ریاست نیویارک نے وفاقی فنڈنگ میں ایک اضافی $ Kathy Hochulگورنر 
وصول کیے ہیں جن کو بنیادی گھریلو حرارتی معاونت کو بڑھانے کے لیے استعمال کیا جائے گا جو اہل گھرانے  

کے معاونتی پروگرام   وصول کریں گے۔ اضافی فنڈنگ کے ساتھ، اہل گھریلو مالکان اور کرایہ داران گھریلو توانائی
(Home Energy Assistance Program$ سے )تک وصول کر سکتے ہیں تاکہ اس موسم سرما میں   1,126

ملین سے  387اپنے گھروں کو توانائی کے بلند تر اخراجات کے باوجود گرم رکھنے میں مدد ملے۔ گزشتہ سال کے $
ملین سے زائد کی وفاقی فنڈنگ وصول کی   412یے $کے ل HEAPبڑھاتے ہوئے، نیویارک نے اس موسمِ سرما میں 

  ہے۔
  

"اس موسمِ سرما جیسے درجۂ حرارت نیچے جا رہا ہے، تو میری انتظامیہ اس بات کو یقینی بنانے کے لیے کمربستہ  
"اس وفاقی  نے کہا۔  Hochulگورنر ہے کہ نیویارک کے تمام باشندوں کے لیے اپنے گھروں کو گرم رکھنا ممکن ہو،" 

فنڈنگ کے ذریعے، ہم مزید خاندانوں کی مدد کر سکتے ہیں کہ وہ اپنے توانائی کے بلوں کو پورا کر سکیں اور اس 
کے باوجود ان کے پاس خوراک اور ادویات جیسی دیگر گھریلو ضروریات کی ادائیگی کے لیے رقم موجود ہو۔ چونکہ 

ت کا سامنا کرنا پڑتا ہے، اس لیے خاندانوں کے لیے یہ ایک اہم  نیویارک کے شہریوں کو توانائی کے زیادہ اخراجا
  وسیلہ ہے تاکہ اس بات کو یقینی بنایا جا سکے کہ ان کے گھر اس موسم سرما میں محفوظ اور گرم ہیں۔"

  
HEAP( جو دفتر برائےعارضی اور معذوری کی معاونت ،Office of Temporary and Disability 

Assistance دسمبر   11( کے زیرِ نگرانی ہے، یہ وفاقی طور پر فنڈنگ حاصل کرتا ہے۔ مراعات کی بلند تر سطحیں
کو نافذ ہوئی ہیں۔ اپنی آمدنی، گھرانے کے سائز، اپنے گھر کو کس طرح گرم کرتے ہیں اور کیا گھر میں   2022

 1,126رکن شامل ہے، اس سب کی بنیاد پر اہل گھریلو مالکان ہر موسم میں زیادہ سے زیادہ $خاندان کا کوئی زدپذیر 
  تھی۔ 976مراعات حاصل کر سکتے ہیں۔ اس سے پہلے، زیادہ سے زیادہ مراعات $ HEAPکے ساتھ ایک باقاعدہ 

  
فیصد تک بڑھ چکی ہیں، جس کا   33سے  14پہلے ہی کم و بیش  مراعات HEAPباقاعدہ  گزشتہ موسمِ سرما سے

انحصار اس بات پر ہے کہ گھر کو کیسے گرم کیا جاتا ہے۔ اس اضافی فنڈنگ نے پچھلے سال کے مقابلے میں ان  
  فیصد کے درمیان بڑھا دیا ہے۔ 56اور  30اضافوں کو 

کی بنیادی ادائیگی وصول ہو  1,050ایسے گھرانے جو تیل، کیروسین یا پروپین سے گرمائش کرتے ہیں ان کو اب $
زیادہ ہے؛ جو گھرانے لکڑی، لکڑی کے بخروں، کوئلے یا مکئی کے بھٹوں سے  675گی، جو پچھلے سال سے $
یادہ ہے؛ اور جو گھرانے بجلی یا  سے ز 525وصول ہو گا، جو پچھلے سال کے $ 685گرمائش کرتے ہیں، انہیں $

  سے زیادہ ہو گا۔ 350وصول کریں گے، جو پچھلے سال کے $ 500قدرتی گیس سے گرمائش کرتے ہیں وہ $
  

مراعات ملتی تھی وہ اس فرق پورا کرنے کے   HEAPجن گھرانوں کو بلند تر رقوم کے نافذ ہونے سے پہلے باقاعدہ 
کے اوائل میں جاری ہونا   2023ان تکمیلی ادائیگیوں کی توقع ہے کہ یہ  لیے ایک اضافی مراعات حاصل کریں گے۔

کی تمام ادائیگیوں کی طرح، گھرانے کے گرمائش والے وینڈر کو یہ مراعات براہ راست   HEAPشروع ہو جائیں گی۔ 
  جاری کی جائیں گی۔

  
( کے Office of Temporary and Disability Assistanceدفتر برائے عارضی اور معذوری کی معاونت )

"گھریلو توانائی کا معاونتی پروگرام بالخصوص اہم ہے تاکہ موسمِ سرما کے وقت   نے کہا، Daniel W. Tietzکمشنر 
میں گھروں کو گرم رکھنے میں نیویارک کے سب سے زیادہ زدپذیر باشندوں میں سے کچھ کی مدد کی جائے۔ جو 

یہ سمجھتا ہے کہ وہ اہل ہو سکتا ہے اسے جلد از جلد درخواست دے دینی چاہیئے تاکہ جیسے کہ درجہ   کوئی بھی 
  حرارت سرد تر ہونا شروع ہو رہا ہے تو وہ اپنے گھروں کو گرم کرنا جاری رکھ سکیں۔"

  
زید امریکیوں کو "موسمِ سرما کے تقریباً ہمارے سروں پر آن پہنچنے کے ساتھ، م نے کہا، Paul Tonkoنمائندہ 

کے لیے وفاقی فنڈ  HEAPگھریلو توانائی کے بڑھتے ہوئے اخراجات کے بوجھ میں مشکل پیش آئے گی۔ میں نے 
فراہم کرنے کے لیے سخت محنت کی ہے اور میں شکر گزار ہوں کہ میں نے اپنے دارالحکومتی علاقے اور ملک کے  

لیے ہیں۔ میں نیویارک کے باشندوں کو درکار امداد فراہم کرنے کے  افراد اور خاندانوں کے لیے یہ اہم ڈالرز حاصل کر 
لیے اپنے اختیار میں ہر ممکن کوشش کرتا رہوں گا اور اس بات کو یقینی بناؤں گا کہ اس موسم سرما میں ہر خاندان  

  اپنے گھر کے توانائی کے بلوں کو پورا کر سکے۔"
  

( کو توقع ہے کہ اس موسم  U.S. Energy Information Administrationامریکی توانائی کی معلوماتی انتظامیہ )
سرما میں حرارتی ایندھن کی قیمتوں میں نمایاں طور پر اضافہ ہو گا، اور سمندری اور آب و ہوا کی قومی انتظامیہ  

(National Oceanic and Atmospheric Administrationنے )   ریاست نیویارک کے لیے قدرے سرد تر
کے لیے اس اضافی فنڈنگ کی اہمیت واضح  HEAPدرجہ حرارت کی پیشین گوئی کی ہے، جس کے نتیجے میں 

  ہوتی ہے۔
  

بالمشافہ یا ٹیلی فون کے ذریعے، فراہم کردہ  میں  سماجی خدمات کے مقامی محکموںمعاونت کے لیے درخواستیں  
فنڈنگ کے ساتھ پہلے آئیے پہلے پائیے کی بنیاد پر، قبول کی جاتی ہیں۔ نیویارک شہر سے باہر کے رہائشی باقاعدہ 

HEAP  سے ایک درخواست   یہاںبھی دے سکتے ہیں۔ نیو یارک شہر کے رہائشی  آن لائن درخواستمراعات کے لیے
  کتے ہیں۔ڈاؤن لوڈ کر سکتے ہیں اور پروگرام کی معلومات حاصل کر س

  
مراعات حاصل کر چکے ہیں اور اپنے یوٹیلیٹی بلوں کی   HEAPنیویارک کے وہ باشندے جو پہلے ہی ایک باقاعدہ 

  HEAPادائیگی کرنے سے تاحال قاصر ہیں یا حرارتی ایندھن کی قلت کا شکار ہیں وہ بھی ایک مرتبہ کی ہنگامی 
  سے قبول کی جائیں گی۔ 2023جنوری  3مراعات کے لیے اہل ہو سکتے ہیں۔ ہنگامی مراعات کے لیے درخواستیں  

